[image: image1.jpg]AGJENCIA KOSOVARE E PRIVATIZIMIT
KOSOVSKA AGENCIJA ZA PRIVATIZACIJU
PRIVATISATION AGENCY OF KOSOVO





AGJENCIA KOSOVARE E PRIVATIZIMIT, Prishtinë

NJOFTIM
Ky njoftim publikohet me qëllim të informimit të palëve të  cilët kanë  paraqitur kërkesë për blerjen e banesës pranë Agjencisë Kosovare të Privatizimit (“Agjencia”),  për banesa te cilat janë ndarë në shfrytëzim nga ndërmarrja “Trepça”. 
Agjencia, bazuar në nenin 7 paragrafi 2.1, të Ligjit për Shitjen e Banesave mbi të cilat Ekziston e Drejta Banesore Ligji Nr.04/L-061 (“ Ligji për Shitjen e Banesave”), ka mandat për shitjen e banesave në pronësi të Ndërmarrjeve Shoqërore. Me Ligjin për Shitjen e Banesave rregullohen kushtet dhe mënyra e shitjes së banesave në pronësi të ndërmarrjeve shoqërore dhe publike, për të cilat ekziston e drejta banesore.
Qysh nga themelimi i tij, Komisioni ka pranuar një numër të konsiderueshëm të kërkesave për blerjen e banesave, të cilat ishin ndarë në shfrytëzim të përhershëm punëtorëve nga ndërmarrja shoqërore “Trepça”. Komisioni deri në vitin 2016 i ka shqyrtuar dhe ka vendosur për 198 kërkesa.

Kuvendi i Republikës së Kosovës me datë 8 tetor 2016, ka nxjerr Ligjin për Trepçën Ligji Nr.05/L-120, me të cilin ndërmarrja “Trepça”, e cila e kishte statusin e ndërmarrjes shoqërore, transformohet në ndërmarrje publike dhe menaxhohet nga Qeveria. Sipas nenit 2, paragrafi 2, pika 2.1, 2.2 dhe 2.3, njësitet organizative të ndërmarrjes shoqërore “Trepça”  transformohen në njësi biznesore të ndërmarrjes “Trepça” SH.A.. Këto njësi janë: Miniera  me Flotacion Trepça - Stan Trg, Miniera me Flotacion Kishnicë - Artanë si dhe Miniera me Flotacion Kopaonik – Leposaviq. Ndërsa, sipas këtij Ligji njësitet biznesore: Metalurgjia e Plumbit, Metalurgjia e Zinkut dhe Industria Kimike do të themelohen si pjesë e “Trepça” SH.A. varësisht nga studimi i fizibilitetit dhe arsyeshmëria ekonomike dhe financiare.

Me datë 06 shkurt 2019, Kuvendi i Republikës së Kosovës ka nxjerr Statusin e ndërmarrjes publike “Trepça” SH.A., me të cilin janë përfshi si njësi të kësaj ndërmarrje, përveç njësive të minierave të cekura në Ligjin për Trepçën edhe njësitet në vijim: Metalurgjia e plumbit, Metalurgjia e zinku, Industria kimike, Fabrika e akumulatorëve në Mitrovicë, Fabrika e Pajimit të proceseve, Stabilimentet energjetike, Laboratori Zveçan dhe Instituti i Plumbit dhe Zinkut.

Bordi i Drejtorëve të Agjencisë me vendimin Nr.Ref.BD-160/8 te datës 30.03.2022 ka vendosur që të shpallet jo kompetentë për shqyrtimin e këtyre kërkesave duke u bazuar ne nenin 2 pika 2.1, 2.2 dhe 2.3 të Ligjit për Trepçën Nr.05/L-120, si dhe nenin 6, paragrafi 4 i Statusit të ndërmarrjes “Trepça” SH.A. të aprovuar nga Kuvendi i Kosovës. Si rrjedhojë e këtij vendimi të Bordit, me datë 22.08.2022 është realizuar pranim dorëzim i të gjitha kërkesave për privatizim të banesave të cilat janë ndarë në shfrytëzim nga ndërmarrja “Trepça”, dhe tani këto kërkesa do të administrohen nga kjo ndërmarrje.
Prandaj, udhëzohet palët që lidhur me kërkesat e tyre ti drejtohen ndërmarrjes SH.S. “Trepça” me seli në Mitrovicë.

